
Laqgħa Nru 70
It-Tlieta, 10 ta’ Marzu, 2026







Il-Kumitat iltaqa' fil-Parlament, il-Belt Valletta, fil-5.06 p.m.





MINUTI

Il-Minuti tal-Laqgħa Nru 69, li saret fit-3 ta’ Marzu 2026, ġew ikkonfermati.

IĊ-CHAIRPERSON (Onor. Michael Farrugia): Ngħaddu għat-tieni item fuq l-agenda.

[bookmark: _Hlk139284094]ABBOZZ TA’ LIĠI LI JEMENDA L-ATT DWAR IL-PROFESSJONI TAL-PSIKOTERAPIJA – (KONT.)

PSYCHOTHERAPY PROFESSION (AMENDMENT) BILL – (CONT.)

Skont riżoluzzjoni fis-Seduta Nru 435 tal-Erbgħa, 18 ta’ Frar 2026, il-Kumitat iltaqa’ biex ikompli jikkonsidra dan l-Abbozz ta’ Liġi.

Ikompli mil-laqgħa Nru 69 tat-3 ta’ Marzu, 2026.


KONSIDERAZZJONI MILL-ĠDID

IĊ-CHAIRPERSON: It-tieni item fuq l-aġenda huwa l-Abbozz ta’ Liġi li l-Att dwar il-Professjoni tal-Psikoterapija, konsiderazzjoni mill-ġdid ta’ klawsoli 3 u 10. 

ONOR. MICHAEL FALZON (Ministru għall-Politika Soċjali u d-Drittijiet tat-Tfal): Sur President, nitlob il-permess sabiex terġa’ tinfetaħ id-diskussjoni fuq klawsoli 3 u 10.

IĊ-CHAIRPERSON: Hawn qbil? (Onor. Membri: Iva)

Il-Kumitat qabel li klawsolI 3 u 10 jiġu kkonsidrati mill-ġdid.


Klawsola 3 – Emenda tal-artikolu 3 tal-Att prinċipali.

Clause 3 – Amendment of article 3 of the principal Act.

IĊ-CHAIRPERSON: Nitlob lill-Ministru biex, jekk jogħġbu, jaqra l-emenda.

ONOR. MICHAEL FALZON: Nipproponi din l-emenda għal klawsola 3:

“Ċ” Fil-paragrafu (d), kif miżjud bil-paragrafu (b) tal-klawsola 3, minnufih wara l-kliem “tkun kisbet” għandhom jiġu miżjuda l-kliem “, għas-sodisfazzjon tal-Bord,”.

“C” In the Maltese text only, in paragraph (d), as added by paragraph (b) of clause 3, immediately after the words “tkun kisbet” there shall be added the words “, għas-sodisfazzjon tal-Bord,”.

Hawnhekk qed nikkjarifikaw li l-baċellerat miksub ikun ikkonfermat mill-Bord tal-Psikoterapija.

IĊ-CHAIRPERSON: Rimarki? (Onor. Membri: No) Il-mistoqsija hija l-emenda għal klawsola 3 kif imressqa u moqrija mill-Ministru. Dawk favur? (Onor. Membri: Aye) Dawk kontra? Agreed.

L-Emenda “Ċ” għaddiet nem. con. 

IĊ-CHAIRPERSON: Il-mistoqsija hi klawsola 3 kif emendata. Dawk favur? (Onor. Membri: Aye) Dawk kontra? Agreed.

Klawsola 3, kif emendata, għaddiet nem. con. u ġiet ordnata biex issir parti mill-Abbozz ta’ Liġi.


Klawsola 10 – Emenda tal-artikolu 16 tal-Att prinċipali.

Clause 10 – Amendment of article 16 of the principal Act.

IĊ-CHAIRPERSON: Nitlob lill-Ministru biex, jekk jogħġbu, jaqra l-emenda.

ONOR. MICHAEL FALZON: Nipproponi din l-emenda għal klawsola 10:

“D” Is-subartikolu (5) tal-Att prinċipali, kif sostitwit bil-paragrafu (b) ta’ klawsola 10, għandu jiġi sostitwit bis-subartikolu ġdid li ġej:

“(5) Għall-finijiet tas-subartikoli (3) u (4), l-użu ta’ kwalunkwe biljett, karta tal-ittri, tabella, kartellun, pjanċa, reklam jew mezz, strument jew dokument ieħor miktub, stampat jew imnaqqax jew permezz ta’ mezzi elettroniċi, bil-kliem “Psikoterapista” jew “Psikoterapista Reġistrat”, fir-rigward ta’ isem, jew tal-isem “Psikoterapisti” dwar persuna ġuridika li tipprattika l-professjoni tal-psikoterapija li ma tkunx reġistrata, jista’ jitqies prova biżżejjed tat-tagħrif ta’ tali użu minn dik il-persuna, kemm-il darba tali persuna ma tippruvax li l-użu ta’ tali kliem sar mingħajr il-kunsens tagħha u li, malli saret taf bl-użu, il-persuna kkonċernata ħadet il-passi raġonevoli sabiex tipprevjeni l-kontinwazzjoni ta’ tali att.”.

“D” Sub-article (5) of the principal Act, as substituted by paragraph (b) of clause10, shall be substituted by the following new sub-article:

“(5) For the purposes of sub-articles (3) and (4), the use of any card, letterhead, sign, board, plate, advertisement or other written, printed or engraved device, instrument or document or through electronic means, with the words “Psychotherapist” or “Registered Psychotherapist”, in relation to a name, or of the name “Psychotherapists” in relation to a legal person practicing the profession of psychotherapy which is not registered, shall be deemed as sufficient evidence of the knowledge of such use by that person, unless such person proves that the use of such words was made without his consent and that, upon becoming aware of such use, the person concerned took reasonable steps to prevent the continuation of such act.”.

Effettivament baqa’ l-istess. Il-Justice Unit ġibdulna l-attenzjoni għal ċerti affarijiet li jikkonċernaw drafting tal-liġijiet. Ir-redrafting huwa iktar konformi ma’ dak li jsir normalment. Mill-bqija ma nbidel xejn.

IĊ-CHAIRPERSON: Rimarki? (Onor. Membri: No) Il-mistoqsija hija l-emenda għal klawsola 10 kif imressqa u moqrija mill-Ministru. Dawk favur? (Onor. Membri: Aye) Dawk kontra? Agreed.

L-Emenda “D” għaddiet nem. con. 

IĊ-CHAIRPERSON: Il-mistoqsija hi klawsola 10 kif emendata. Dawk favur? (Onor. Membri: Aye) Dawk kontra? Agreed.

Klawsola 10, kif emendata, għaddiet nem. con. u ġiet ordnata biex issir parti mill-Abbozz ta’ Liġi.

IĊ-CHAIRPERSON: Il-Ministru.

ONOR. CLYDE CARUANA: Sur President, nipproponi li l-Kumitat jawtorizza lill-Iskrivan tal-Kamra biex jikkoreġi xi żbalji tal-ortografija, jagħmel ir-rinumerazzjoni meħtieġa u xi emendi żgħar li jista’ jkun hemm bżonn.

IĊ-CHAIRPERSON: Hawn qbil? (Onor. Membri: Iva)

Il-Kumitat qabel li jawtorizza lill-Iskrivan tal-Kamra biex jikkoreġi xi żbalji tal-ortografija, jagħmel ir-rinumerazzjoni meħtieġa u xi emendi żgħar li jista’ jkun hemm bżonn.


Il-Kumitat qabel ukoll li l-President tal-Kumitat għandu jirrapporta lill-Kamra li l-Abbozz ta’ Liġi msejjaħ “Att li jemenda l-Att dwar il-Professjoni tal-Psikoterapija, Kap. 587” għadda mill-istadju tal-Kumitat b’emendi.


IĊ-CHAIRPERSON: Id-diskussjoni fuq dan l-Abbozz ta’ Liġi hija konkluża. Il-Kumitat huwa aġġornat. Nirringrazzjakom.

Fil-5.12 p.m. id-diskussjoni fi stadju ta’ Kumitat ta’ dan l-Abbozz ta’ Liġi ġiet konkluża u l-Kumitat aġġorna.

